
Прослава по повод завршеното реновирање на основното училиште во 

Вранештица  
 

На 21 септември 2010 год. Општината Вранештица, заедно со УСАИД го 
одбележаа успешното завршување на проектот за реновирање на 
училиштето Ванчо Србаков. Реновирањето на ова училиште беше дел од 
проектот на УСАИД за основно образование, кој до октомври оваа 
година ќе има реновирано повеќе од 100 училишта, што претставува 
речиси третина од вкупниот број на основни училишта во Македонија. 
 
,,За мене претставува огромно задоволство да се види како училиштето 
и општината работеа заедно со Проектот за основно образование со 
цел да создадат подобра средина за учење и за развој на децата’’рече 
Аманда Тимко, политички офицер од Американската Амбасада во Р.М. 
,,Реновирањето на училиштата претставува само дел од тоа како САД 
работи на подобрување на образованието во Македонија’’. 
 
Компонентата за реновирање на училиштата на Проектот за основно 
образование помага во создавањето на подобра средина за учење и 
децентрализација на одговорностите за училишните заедници од 
општинските власти. Проектот исто така соработува и со сите државни 
основни училишта, со цел да го зголеми пристапот и употребата на ИКТ 
во училиштата и да го подобри квалитетот на наставата по математика и 
природни науки.  
 
БЕЛЕШКА ЗА УРЕДНИЦИТЕ:     
 
Американскиот народ, преку УСАИД, има вложено околу 500 милиони 
долари во Македонија од 1993 година. УСАИД имплементира проекти  
преку кои се отвараат нови работни места, се намалува корупцијата и 
се зголемуваат работните вештини кај македонските ученици. 
Иницијативите како оваа, го подобруваат квалитетот на живот и ја 
поддржуваат македонската транзиција за да се оформи во една 
стабилна и просперитетна демократска држава. УСАИД обезбедува 
економска и хуманитарна помош во повеќе од 100 држави. За повеќе 
информации посетете ја страната http://macedonia.usaid.gov 
 


